
О т р о к 
Се ти Лия представлю, потерпи намале, 
Торжествующ предстанет в твоей хвале. 

М а к с и м и а н 
Что, Лие, многих убил еси христианы? 

Лий 
Бесчисленно от сими ногами попранны, 
Едина сия десница множество убила, 
Шуйца, ни единого постояла сила. 

М а к с и м и а н 
Люблю тебе за сие, буди впредь таковый. 

Л и й 
И теперь вели (велъми?) братся со всяким готовый. 

В е с т н и к 
Внимай, что ти возвещу, о Максимиане, 
Противу Лиа имут борца христиане, 
Нестор ему имя есть, невелик собою, 
Братися не боится с великим тобою. 

Л и й 
Что разве рук не станет, и крепость отидет? 
Молю, Максимиане, да семо тот приидет. 

М а к с и м и а н 
Ищи христианина, имя ему Нестор. 
Предо мною того с Лием ныне да будет здор. 
Предивная вещ будет, егда тя сокрушит. 

Л и й 
Надеюся, что его одна рука вдушит. 

О т р о к 
Се Нестор христианин к тебе приведенный. 

М а к с и м и а н 
Он-то есть скоро буди Лием убиенны. 

Л и й 
Что ми руки сквернити, убью единым перстом, 
Рассыплются все кости в месте сем отверстом. 

Н е с т о р 
Не хвалися, но бойся, не шатайся всуе, 
Сила твоя воскоре поперется буе. 

Л и й 

Что, черве, противу лва воставать дерзаеш, 
Прежде даже не коснусь, уже исчезает. 


